
Diagnosen neuer Arten.

Von E. v. Harold.

A. Searafoaeidae.

Epilissus morio: Nitidus, niger, laevis, clypeo tantum antice

obsolete punctato, elytris subtilissime striatis, palpis antennisque piceo-

rufis , tibiis posticis simplicibas leviter arcuatis. — Long. 10 mill.

Madagascar.

Heliocopris Shirleri: Nigropiceus, elytris subopacis, subtilissime

striatis, juxta septimam striam carina acuta, interstitiis planis, subti-

lissime rugosis
,

parte externa juxta limbum glabra , antennis nigro-

piceis. Mas : Capite ante oculos non dilatato , fronte cornu conico,

basi crassissimo , subrecurvo , tborace antice abrupto , dorso asperato-

granulato, antice late ad latera partis elevatae oblique truncato, parte

declivi utrinque late foveolata et glabrata, medio valde at minus dense

granulata. — Long. 70 mill. Species insignis , a Dom. Sturler in

monte Salak insulae Javae capta et a Dom. van Lansberge amice

mihi communicata. Feminam , ni fallor , in collectione defuncti Dom.

Riehl vidi.

Ontliophagus penicillatus : Obscure aeneus , subnitidus , elytris

rufotestaceis
,
puncto utrinque basali medio, macula transversa apicali

fasciisque duabus , e maculis pluribus , exterioribus majoribus , com-

positis nigris , capitis clypeo antice obtuse acuminato, occipite foveato

et pone foveam cornu brevi obtuso, thorace dense granulato, utrinque

nonnibil pone medium areola laevi, setis nonnullis ferrugineis instructa,

elytris ovalibus, interstitiis planis, dense punetulatis, corpore subtus

cum pedibus obscure cupreo-aeneo , antennarum clava testacea. —
Long. 10.5 mill. Birmä. Primo visu 0. maculato similis, at occi-

pite armato diversus et tboracis penicillo omnino singularis.

Onthophagus remotus: Obscure viridi-aeneus, tboracis margini-

bus lateralibus et basi auguste, sicut et elytris ferrugineis, his disco

plus nünusve fusco-ferrugineis, thorace dense punctulato, corpore sub-

tus rufo-testaceo, metasterno medio vitta latissima fusco-aenea. Mas:

Clypeo antice obtuse acuminato et leviter reflexo , vertice bicornuto,

cornubus divaricatis, arcuatis, basi flexuose latioribus, inter se carina

non junctis, tborace retuso, medio obtuse tuberoso. — Long. 7.5

—

8 mill. Birmä. Affinis 0. limbato , major , subtus rufo-testaceus,

clypeo magis acumato, cornubus intus basi non angulatis sicut et tbo-

race densius subtilius punctato diversus.

Onthophagus birmanicus : Subnitidus , niger , elytris testaceis,

sutura, macula utrinque basali media fasciaqne undulata media nigris;

mas : vertice cornu elongato , basi latiore , subrecurvo , tborace vage

subtiliter punctato, omnino fere declivi, parte basali altiore medio ob-

tuse tuberculata, lateribus dentatis; fem.: capite transversim bicari-

nato, tborace simplici fortius punctato. — Long. 5—6.5 mill. Birmä.

0. dromedarius illi affinis , at tborace viridi-aeneo , convexo , antice

trituberculato omnino diversus.

Onthophagus pollicatus: Subelongato-oblongus, opacus, breviter

pubescens, obscure aeneus, omnino dense aciculato-granulatus, granulis

elongatulis, capite carina brevi transversa frontali, occipite corniculo

medio brevi, thorace antice leviter retuso medioque obtuse bituber-

culato, basi utrinque ante bumeros impressa, corpore subtus fortiter

punctato, antennis rufo-piceis, tibiarum anticarum calcari apicali, sub-

curvato, apice incrassato. S. — Long. 11.5 mill. Birmä.

Onthophagus niloticus: Castaneus, capite tboracisque disco piceis,

illo transversim bicarinato, hoc disco laevi, ad latera parce fortiter

punctato ,
punctis piliferis , antice medio transversim subcristato , basi

marginata, elytris leviter striatis, interstitiis internis planis, externis

convexis, utrinque juxta strias serie punctorum, punctis piliferis. —
Long. 7 mill. Kordofan, Nilus coeruleus.

Oniticcllus martidlis : Nigroviridi-aeneus , elytris fere nigris,

epipleuris inargineque apicali , interdum etiam limbo laterali , antice

saltem, testaceo-rufis , subtus ferrugineus
,

pectore aeneo-fusco , tibiis

tarsisque plus minusve piceis ; capite cornu fvontali elongato , leviter

recurvo, thorace oblique declivi, medio carinis tribus brevibus, inter-

media tuberculiformi , utrinque Garina laterali bidentata. $• — Long.

12 mill. Birmä. Species capitis thoracisque armatura omnino notabilis.

Oniticettus tessellakis: Testaceus, capite tboraceque nigroaeneo-

variegatis, hoc aequaliter parum dense at rüde punctato, elytris flavis,

nigro-tessellatis, profunde striatis, striis anguste crenato-punctatis. —
Long. 6.5 mill. Java.

0. pictus
||
Wiedem Zool. Mag. I. 3. p. 160. (1819).

Species picto Hausm. simillima , minor , thorace fortiter etiam

disco punctato, macula dorsali nigroviridi-aenea antice utrinque striola

flava notata , elytris multo fortius crenato-punctatostriatis sicut et

tibiis posticis flavis omnino diversa.

ApJiodius brdhminus : Niger , elytris testaceis , macula maxima

humerali nigra, capite antice lamina erecta angusta bidentata, vertice

pone laminam foveolato , thorace amplo
,

parce punctato , basi non

marginato, utrinque postice emarginato, scutello magno, triangulari,

laevi, elytris brevibus, latis, thorace vix longioribus, punctato-striatis,

interstitiis leviter convexis , basi vage punctulatis , apice minus nitidis

et dense subtilissime punctatis; prosterno postice laminato-compresso,

metasterno laevi. — Long. 5 mill. Birmä. Ex affinitate A. bostry-

choidis, contractu etc., frontis armatura prosternoque laminato omnino

insignis.

Aphodius segmentarius : Subdepressus, obscure castaneus, tho-

race ad latera elytrisque plerumque dilutius rufobadiis, capite laevi»

mutico , oculis magnis , thorace lato , ad latera tantum parce punctu-

lato , basi non marginata , lateribus nonnihil pone medium profunde

sinuatis, elytris sat profunde striatis, striis subtiliter crenato-punctatis,

interstitiis laevibus, postice et ad latera punctulatis et pubescentibus,

tibiis anticis supra punctulatis, posticarum setis apicalibus inaequali-

bus. — Long. 7— 7.5 mill. Birmä. Ex affinitate A. depressi, at

omnino thoracis lateribus emarginatis distinctissimus.

15*

Rhyssemus madagassus: Capite convexo , medio subgibboso,

dense aequaliter sat subtiliter granulato , clypeo antice rotundato-

emarginato, utrinque rotundato, non angulato, tborace dense subtiliter

punctato , rugis transversis laevibus angustis , medio omnibus inter-

ruptis , elytris subtiliter striatis , interstitiis bifariam granulatis , serie

granulorum externa minus distincta at in carinam altiorem, praecipue

in interstitiis alternis, confluentibus. — Long. 3.7 mill. Madagascar

(Goudot!).

B. Cerarabycidae.

Tragocephala opulenta: Nigra, maculis tomentosis laete viridibus

et aurato-flavis ornata: capite nigro, margine postico oculari macula-

que suboculari juxta genas flavis, postice utrinque viridi; thorace ad

latera unidentato, viridi-tomentoso et nigro transversim maculato, medio

utrinque macula transversa flavescente ; elytris nigris, vitta abbreviata

obliqua antica , altera a medio juxta limbum , macula oblonga sub-

bumerali et altera utrinque juxta suturam post medium , cum vitta

externa antice subconnexa, aurato-flavis et viridi cinctis, maculis prae-

terea parvulis inter vittas viridibus; corpore subtus flavo-tomentoso,

abdomine medio et ad latera viridi. Prosternum antice oblique de-

clive, mesosternum truncatum. Pedes et antennae nigra, viridi-tomen-

tosa. — Long. 40 mill. Chinchoxo (Falkenstein !).

Ceroplesis heroica: Fusco-picea, elytris maculis parvis ferrugi-

neis , ante medium in fasciam arcuatam densius congestis ; tborace

lateribus postice dentatis, ante dentem tumidulis , elytris basi fortiter,

at vix granose punctatis, utrinque intra scutellum et bumerum tuber-

culo sat acuto. — Long. 43 mill. Sansibar: Wito. Affinis C. irre-

gulari, multo major et robustior, thorace minus acute dentato, elytris

basi non granulatis et tuberculo basali bene distincta.

JPachyteria polychroma: Capite nigro, fronte nigro-aenea, tho-

race rufo , rugulato , scutello nigro , elytris testaceis , dimidio postico

nigro-viridiaeneo , corpore subtus cum pedibus nigro, abdomine aene-

scente ad latera maculis cinereo-pubescentibus , antennis nigris , arti-

culis 6 ultimis testaceis. — Long. 35 mill. Borneo.

Pachyteria collaris: Capite obscure viridi-aeneo , thorace san-

guineo
, parum dense punctato, spina laterali acuta, elytris laete

coerulescente-viridibus, sutura postice vittaque laterali a medio usque

ad apicem, Digro-opacis, velutino-tomentosis, corpore subtus cum pedi-

bus obscure viridi-aeneo
,

pectore abdomineque ad latera argenteo-

sericeo, tibiis posticis cyaneis, antennis articulis 1—2 nigroviridibus,

3—5 flavis, reliquis nigris. Long. 27—30 mill. Borneo.

C. ChrysomeUdae.

Colasposoma ardens: Breviter oblongum, aurato-cupreum , scu-

tello, tboracis elytrorumque marginibus omnibus cyaneis, subtus cum

pedibus cyaneo-nigrum, antennis omnino nigris, articulis 2 et 3 inter-

dum piceis; thorace brevi, subtiliter densissime punctato, elytris basi,

intus juxta callum bumeralem impressis; palporum articulo ultimo

nigro. — Long. 6.5 mill. Cap bon. spei. Affine C. fulgido, thorace

multo breviore , densius punctato
,

postice minus angustato , elytris

longioribus, ad latera minus rugatis diversura.

Colasposoma subsericum: Ovale, postice subacuminatum, minus

nitidum, subsericans, viride vel purpureum, subtus nigrum, femoribus

fubaoneis , antennis nigris , articulis basalibus piceis
,

primo autem

supra aeneo; capite thoraceque subtiliter minus dense punctulatis,

elytris ovalibus, parce vage punctulatis, obsoletissime subtiliter rugosis.

— Long. 6.5 mill. Cap bon. spei. Species elytris ovalibus omnino

insignis.

Colasposoma antiquum: Oblongum, obscure viridi-aeneum, inter-

dum fere omnino nigrum, subtus aeneo-piceum, pedibus antennisque

fusco-ferrugineis, fronte inter oculos impressa, thorace subtiliter dense

pnnctulato, elytris fortius punctatis, ad latera antice transversim ru-

gatis
,

postice juxta limbum in costam latam , obtusam elevatis. —
Long. 7—8 mill. Port Natal. Species thorace lateribus valde arcua-

tis, angulis posticis et anticis dentatis, his acutius, distincta.

Colasposoma barbatum : Aurato-viride , elytris ad suturam

postice loviter cyanescentibus, ad latera aurato-cupreis, corpore subtus

obscure aeneo, prosterno dense flavido-villoso , metasterno pedibusque

obscure viridi-aeneis , antennis nigris, articulis basalibus 2— 5 rufe-

scentibus , thorace punctnlato , elytris sat subtiliter , utrinque autem

circa callum bumeralem fortitcr, juxta limbum medio biseriatim punc-

tatis. — Long. 9 mill. Queensland.

Colasposoma sansibaricum : Abbreviato-oblongum , latiusculum,

viridi-aeneum, thoracis elytrorumque lateribus aurato-cupreis, antennis

nigris, articulo secundo solo rufotestaceo, corpore subtus cum pedibus

nigro, femoribus aeneis, anticis et intermediis breviter distincte den-

tatis, posticis mnticis, labro palpisque nigris; thorace lato, sat dense

et fortiter, ad latera antice remotius punctato, elytris subrugose punc-

tatis, ad latera transversim rugatis. — Long. 5.5 mill. Sansibar.

Plerumque ad basin thoracis ante scutellum lineola impressa longi-

tudinalis.

Amasia falcata : Viridi-aurata, epipleuris postice violaceis, subtus

cum pedibus antennisque testacea; thorace antice angustato, ad latera

parum dense punctato, elytris fortiter, antice confuse punctatis, postice

subsulcatis, apice ipso laevi; femoribus anticis acute breviter dentatis*

intermediis muticis
,

posticis dente magno acutissimo et apice sub-

inflexo armatis, antennis gracilibus, articulo 3 quarto nonnihil breviore.

— Long. 4.5 mill. Birmä.

Colaspoides xantliopus : Viridi-aenea , mesosterno cyanescente,

abdominis apice, pedibus antennisque rufo-badiis, his articulis 3—

4

apicalibus piceis, thorace fortiter parum dense punctato, scutello laevi,

elytris subseriatiin fortiter, disco postico autem obsoletius punctatis,

pone basin utrinque transversim distincte impressis. — Long. 6.5 mill.

Queensland.

Nisotra badia: Ovalis, nitida, ferruginea, thorace laevi, valde

transverso, antice utrinque profunde sulcato, angulis anticis subden-

tatis, elytris sparsim subtilissime punctulatis , stria leviter impressa

laterali juxta limbum, postice obsoleta; tarsis antennisque, articulis

4 basalibus exceptis, nigris. — Long. 4 mill. Ceylon.

Nisotra (roudoti : Ovalis , omnino rufo-testacea , antennarum

articulis 6 apicalibus et apice septimi, genubus sicut et tarsis piceis,

thorace laevi , antice utrinque sulco obsoleto at distincto
, punctato,

elytris sat dense, at subtilissime punctatis, punctis vix seriatis; meta-

sterno antice truncato , medio subtilissime transversim strigoso. —
Long. 6 mill. Madagascar (Goudot!). Affinis N. (Kaltica) spadiceae

Dalm. , major , thoracis sulcis anticis longioribus elytrisque minus di-

stincte punctatis diversa.

Nisotra unicolor: Obscure cyanea, antennis nigris, articulis 4

basalibus rufis, thorace subtilissime sat dense, latera versus evidentius

punctato, angulis anticis truncatis, striola basali utrinque subtiliter,

inargine antico utrinque pone oculos foveolatim impresso , elytris sub-

tiliter subseriatim et subgeminatim punctatis, limbo antice laevi et

convexo, pedibus obscure rufo-piceis, metasterno antice obtuse trun-

cato. — Long. 4 mill. Siam.

JEuphitrea birmanica: Subrotunda, ferruginea, elytris cyaneis,

sat regulariter seriato-punctatis
,

punctis apicem versus minoribus et

minus ordinatis , limbo a basi usque ultra medium laevi et sub-

incrassato; thorace dense punctulato, basi utrinque striola impressa

brevi, margine laterali laevi et impressione vaga media a disco diviso

;

epipleuris latis, violaceis, transversim plicatis; antennis rufotestaceis.

— Long. 6 mill. Birmä. Affinis Eu. micanti, elytris cyaneis, sub-

tilius punctatis facile dignoscenda.

Phyllotreta caucasica : Nigra , elytris testaceis , sutura , antice

et postice angustata, macula ad callum humeralem, limbo, medio valde

ampliato, apiceque nigris, pedibus, femoribus posticis nigris exceptis,

antennisque omnino testaceis, his in $ articulo 5 elongato at non in-

crassato. — Long. 2.7 mill. Caucasus (Leder!). Affinis Ph. ochri-

pes, quae autem discedit tarsis fuscis, antennis articulis 4— 11 nigris

et quinto in $ evidenter incrassato.

Chaetocnema cristata: Parvula, regulariter ovalis, viridi-aenea,

antennis basi articulis 1— 6 vel 7 pedibusque testaceis, his femoribus

posticis obscure viridi-aeneis ; capite magno, deflexo, fortiter punctato,

crista acuta transversa inter oculos margineque postico elevato, thorace

subtilissime sat dense punctulato, nitidulo, elytris regulariter punctato-

striatis, spatio inter suturam et striam primam usque ante medium

irregulariter biseriatim punctulato. — Long. 1.7 mill. Sansibar. Ex

affinitate Ch. rugiceps Baly , multo minor , crista transversa capitis

insignis.

Chaetocnema mexicana: Nitida, obscure cupreo-aenea, antennis

pedibusque rufo-testaceis , femoribus posticis leviter infuscatis, vertice

laevi, fronte carinata, thorace subtilissime punctulato, lateribus fere

rectis, angulis anticis, insuper visis, acutis, elytris regulariter, disco

subtilius, ad latera fortius punctato-striatis, striis apicem versus ob-

soletis. — Long. 2 mill. Mexico. Affinis Ch. concinnae , pedibus

testaceis et statura minore mox distinguenda.

Chaetocnema fratema: Aenea, pedibus et antennarum basi rufo-

testaceis, femoribus posticis usque ante apicem aeneis, vertice lato non

carinato, fronte dense punctata, tborace aequaliter sat dense punctato,

angulis posticis rectis , elytris regulariter punctato-striatis , stria ab-

breviata juxtasuturali irregulari, interstitiis lateralibus convexis. —
Long. 2.5 mill. Madagascar. Affinis Ch. hortensi, at elytris fortius

et omnino regulariter punctato-striatis diversa.

Chaetocnema solida: Ovata, nitida, cupreo-aenea, pedibus testa-

ceis, femoribus posticis aenescentibus , antennis testaceis, apice leviter

infuscatis; capite sat dense fortiter punctato, fronte plana non cari-

nata, thorace aequaliter sat dense fortiter punctato, basi non striolato,

elytris profunde punctato-striatis, interstitiis omnibus angustis et con-

vexis, laevibus , spatio basi-suturali immixtis punctis nonnullis vagis.

— Long. 2.7 mill. Columbia. Species elytris fere sulcatis , sub-

crenato-punctatis bene distincta.

Dibolia maculata: Obscure aenea. elytris postice cyaneo-viridibus

et utrinque ante apicem macula magna rufa notatis, antennis nigris,

articulis 4 basalibus rufis, corpore subtus cum pedibus nigro, femori-

bus posticis cyaneo-nigris , thorace dense punctulato , elytris minus

regulariter subtiliter punctato-striatis, interstitiis punctulatis. — Long.

2.7 mill. Port Natal. Species elytrorum pictura omnino insignis.

